
UNIDADE I?IDACTICA 8. A GALICIA ACTUAL (22
AVALIACION, 4° QUINCENA)

1. A TRASICION CARA A DEMOCRACIA

Galicia mantina a fins da ditadura franquista un considerable atraso econémico
e social a respecto do conxunto do Estado. A inicios da Transiciéon continuaba
a ser un pais maioritariamente rural, acollendo as cidades e vilas s6 o0 30% da
poboacién. O crecemento econémico, malia as suas eivas, veu acompafado
dun desenvolvemento urbano, cunha sociedade que comeza a mudar a medida
que as cidades crecen, asumindo novos valores e costumes que nin o poder
politico nin o innegable peso da xerarquia eclesiastica puideron impedir.

Quen asumian posturas contra o réxime integraban forzas politicas da
esquerda. Destacaba o Partido Comunista (PCE), coa mellor organizaciéon na
época da clandestinidade, fundando o seu sindicato Comisiéns Obreiras
(1967). A pluralidade e a falta de organizacién é o que caracteriza o socialismo
democratico galego nesta etapa. Mentres, no eido nacionalista, producese
unha viraxe cara a posicionamentos de esquerda, xurdindo a Unién do Povo
Galego (UPG)e o Partido Socialista Galego (PSG).

Os movementos sociais van estar moi relacionados cos partidos politicos, xa
dependentes deles, xa porque os partidos politicos se impliquen no apoio das
diferentes asociacions, sindicatos, movementos vecinas ou estudantis que se
estan a crear nesta época. Destacara o obreiro e o universitario.

En Galicia, fronte ao acontecido nas outras duas nacionalidades historicas, as
forzas de oposicion democratica non foron capaces de articular unha
plataforma conxunta para a defensa da autonomia por riba doutra
consideracién partidista. Os sectores galeguistas do centro-dereita non foron
capaces de constituir unha forza politica galega, acabando por se integrar nas
diferentes forzas estatais.

As elecciéns lexislativas de 1977 consolidaron o peso das forzas estatais e
conservadoras en Galicia, resultados que se repetiran no 79.

Existiron tres posturas ante o proceso autondémico: a dereita de Alianza Popular
queria o mantemento do sistema introducion unha leve descentralizacion
administrativa; o groso do centro e da esquerda estaba disposto a aceptar a
recuperacion do Estatuto de 1936 ou algo semellante; e o nacionalismo de
esquerda apostaba polo dereito de autodeterminacion.

A Asemblea de Parlamentarios apostou decididamente por que na nosa terra
se alcanzase tanta autonomia como os que mais, mais sen a receptividade do
goberno central, polo que as diferentes forzas politicas botaronse a rua para
reclamar unha autonomia de Galicia, convocando grandes manifestacions nas
principais cidades o0 4 de decembro de 1977.

Despois de moitos desencontros, aprobarase un Estatuto de Autonomia para
Galicia, que ten competencias equiparables as de Cataluna.

O referendo contou cunha participacion infima, do 28,3%, dos cales un 72,6%
votaron a favor do novo Estatuto. Este grande abstencién pode ser explicada
porque a dereita e grande parte da UCD non se esforzaron en animar a
participacién, mentres que o groso das forzas nacionalistas se opuxeron.

Camifio das primeiras eleccidns autondémicas, o mapa politico galego seguia
moi convulso. A UCD vivia unha descomposicidon no conxunto do Estado,
division interna que tamén era palpable en Galicia, con enfrontamentos
publicos entre os seus principais lideres. O nacionalismo presentabase dividido
e con continuas mutacions nas forzas politicas: nacia EG, que abandonaba os
posicionamentos frontistas, mentres que se reforzaba a alianza entre o PSG e
0 BNPG e o PG camifiaba sé.

3. A EVOLUCION POLITICA DA GALICIA AUTONOMICA

X. Fernandez Albor presidiu os dous primeiros da Autonomia. Neles puxose en
marcha as principais instituciéns da Autonomia, negociouse o proceso de
transferencias co Estado central e aprobaronse unha serie de Leis
fundamentais para o desenvolvemento da Autonomia.

Os continuos tirapuxas dentro do goberno levou a escision do CP e a unha
mocion de censura coa que F. Gonzalez Laxe, do PsdeG-PSOE, pasou a ser
presidente dun goberno que seria cofecido como Tripartito. Este goberno non
tivo tempo para desenvolver unha acciéon de goberno ante a proximidade do
novo proceso electoral.

A etapa do PP de M. Fraga, durante catro lexislaturas, marcaron un cambio
radical no panorama politico galego. O seu indiscutible liderado no centro-
dereita acabou coa pluralidade de siglas e escisions frecuentes até ese
momento. Por outra banda, a decision unilateral do PP de elevar até o 5% a
porcentaxe minima de votos para obter representacion parlamentaria e a
adopcion por parte do BNG dun discurso mais moderado, acollendo no seu seo
a todas as correntes do nacionalismo agas o independentismo, motivaron que
non se puidese consolidar en Galicia unha forza politica nacionalista de centro.
Deste xeito, fronte a pluralidade parlamentaria do principio da autonomia, o
Parlamento galego quedaria reducido a tres forzas politicas no s. XXI: PpdeG,
PsdeG-PSOE e BNG.

4. GALICIA NA UI\,IIO'N EUROPEA: AS CONSECUENCIAS DA
SUA INTEGRACION

A chegada dos Fondos Estruturais e dos Fondos de Cohesién permitiu que
Galicia se achegase un pouco mais a media das rexions da Europa comunitaria
en canto a PIB por habitante, notdndose unha grande mellora no que se refire
as infraestruturas. Mais tamén afectou a sectores basicos da economia galega,
como a agricultura, a ganderia, a pesca, a industria naval, que se viron
forzadas a proceder a fondas reconversiéns e adaptaciéns nas que ainda esta
inmersa.

